
KARAPATAN NG MGA NAKALIGTAS MULA SA KARAHASAN 
AT NG MGA MIYEMBRO NG PAMILYA NG MGA BIKTIMA 
NA LUMIBAN AT MGA AKOMODASYON
ABISO

Tandaan: Dapat ibigay ng mga employer ang impormasyong ito sa mga manggagawa kapag natanggap 
sa trabaho, bawat taon, kapag hiniling, at sa sinumang manggagawa na magbibigay-alam sa employer 
na biktima siya ng karahasan o na miyembro siya ng pamilya ng isang biktima ng karahasan. Kasama sa 
mga biktima ng karahasan ang mga biktima ng karahasan sa tahanan, sekswal na pag-atake, stalking, mga 
marahas na banta, mga pagkilos na may paggamit o may presensya ng mapanganib na armas, o anumang 
karahasang nagdudulot ng pinsala. 

ANG IYONG KARAPATANG MAGPAHINGA
• May karapatan kang magpahinga sa trabaho 

para sa serbisyo bilang hurado o para magpakita 
sa hukuman bilang saksi para sumunod sa isang 
subpoena o utos ng hukuman. Ang lahat ng 
empleyado ay may karapatan na ito, anuman ang 
laki ng employer. 

• Kung isa kang biktima ng karahasan, may 
karapatan kang magpahinga sa trabaho para 
makakuha ng tulong (gaya ng restraining 
order o utos ng pagpigil) para protektahan ang 
kalusugan, kaligtasan, o kapakanan mo o ng 
iyong anak. Ang lahat ng empleyado ay may 
karapatan na ito, anuman ang laki ng employer. 

• Kung isa kang biktima ng karahasan o miyembro 
ng pamilya ng biktima ng karahasan, at may 25 
o higit pang manggagawa ang iyong employer, 
may karapatan kang magpahinga sa trabaho 
para sa alinman sa mga sumusunod na dahilan: 

• Para makibahagi sa pagpaplano para sa 
kaligtasan o iba pang aksyon para makatulong 
na panatilihing ligtas ka o ang iyong miyembro 
ng pamilya mula sa karahasan sa hinaharap 

• Para maghanda para sa, makilahok sa, o 
dumalo sa mga sibil, pang-administratibo, 
o pangkrimen na legal na paglilitis, gaya 
ng pagdinig sa hukuman, na nauugnay sa 
karahasan 

• Para maghanap, kumuha, o magbigay ng 
pangangalaga sa bata o alagaan ang umaasang 
nasa hustong gulang kung kailangan ang 

pangangalaga para panatilihing ligtas ang bata 
o nasa hustong gulang pagkatapos ng gawa ng 
karahasan

• Para alagaan ang isang miyembro ng pamilya 
na nagpapagaling mula sa mga pinsalang 
naidulot ng karahasan  

• Para kumuha, o tulungan ang isang miyembro 
ng pamilya na makakuha, ng mga sumusunod 
na serbisyong nauugnay sa karahasan: mga 
sibil o pangkrimen na legal serbisyo; restraining 
order o iba pangt ulong; medikal na atensyon 
para sa mga pinsala; mga serbisyo mula sa 
isang shelter o programa para sa karahasan sa 
tahanan, sentro ng krisis sa panggagahasa, o 
organisasyon o ahensya para sa mga serbisyo 
sa biktima; sikolohikal na pagpapayo; mga 
serbisyo sa kalusugan ng isip; o pabahay, 
kasama ang pag-iiba ng lokasyon, pagkuha ng 
pansamantala o permanenteng pabahay, at 
pag-enroll sa mga bata sa bagong paaralan o 
pangangalaga sa bata 

• Kung isa kang biktima ng karahasan o miyembro 
ng pamilya ng pumanaw na biktima ng 
karahasan, maaari kang magpahinga sa trabaho 
nang hanggang 12 linggo para sa alinman sa 
mga dahilang ito. Kung ikaw ang miyembro 
ng pamilya ng isang nabubuhay na biktima ng 
karahasan pero hindi ka biktima, maaari kang 
magpahinga sa trabaho nang hanggang 10 araw 
para sa mga dahilang ito, maliban sa pag-iiba ng 
lokasyon, kung saan maaari kang magpahinga 
nang hanggang limang araw. 

• Maaari mong gamitin ang available na bakasyon, 
bayad na pagliban sa trabaho, personal na 
pagliban, o bayad na pagliban dahil sa sakit para 
magpahinga para sa alinman sa mga dahilang 
inilarawan sa abisong ito.

• Dapat mong bigyan ang iyong employer ng 
paunang abiso bago magpahinga, maliban kung 
hindi ito posible. Kung hindi ka magbibigay ng 
paunang abiso, hindi ka maaaring disiplinahin 
ng iyong employer kung magbibigay ka ng 
dokumentasyon sa employer sa loob ng 
makatuwirang panahon na sumusuporta sa 
dahilan ng pagliban mo. 

ANG IYONG KARAPATAN SA PAGIGING 
KUMPIDENSYAL
• Kung isa kang biktima o miyembro ng pamilya 

ng biktima, dapat na panatilihing kumpidensyal 
ng iyong employer ang impormasyon tungkol sa 
kahilingan mo para sa pahinga o makatuwirang 
akomodasyon maliban kung iniaatas ng pederal 
o pang-estadong batas ang paghahayag, o 
kailangan ang paghahayag para protektahan 
ang kaligtasan mo sa trabaho. Kung plano ng 
iyong employer na maghayag ng impormasyon 
tungkol sa iyo o mga sitwasyon mo, dapat itong 
paunang sabihin sa iyo ng employer mo.  

ANG IYONG KARAPATAN SA 
MAKATUWIRANG AKOMODASYON PARA SA 
KALIGTASAN MO
• Kung ikaw o ang miyembro ng iyong pamilya 

ay isang biktima ng karahasan, may karapatan 
kang humiling ng makatuwirang akomodasyon 
para tiyaking ligtas ka sa trabaho. Dapat 
makipagtulungan sa iyo ang employer mo 
para makita kung anong mga pagbabago ang 
maaaring gawin. 

• Maaaring humiling sa iyo ang iyong employer 
ng pahayag na pinapatunayan na nauugnay ang 
kahilingan mo sa pagiging biktima o miyembro 
ng pamilya ng isang biktima. 

ANG IYONG KARAPATAN NA MAGING 
MALAYA MULA SA PAGHIHIGANTI AT 
DISKRIMINASYON
Ang iyong employer ay hindi maaaring magdisiplina 
sa iyo, magtrato sa iyo nang iba, o magtanggal sa 
iyo sa trabaho dahil:
• Isa kang nakaligtas o miyembro ng pamilya ng 

isang biktima o nakaligtas mula sa karahasan sa 
tahanan, sekswal na pag-atake, stalking, mga 
marahas na banta, o karahasang nagdulot ng 
pinsala.

• Humiling ka ng panahon para magpahinga sa 
trabaho para gumaling mula sa karahasan o 
humingi ng tulong na nauugnay sa karahasan.

• Humiling ka ng mga akomodasyon para tiyaking 
ligtas ka sa trabaho.

MAAARING MAYROON KA RING MGA 
PROTEKSYON SA ILALIM NG IBA PANG 
BATAS:
• 

ABISO

Pagpapalit ng Sahod: Maaaring kwalipikado 
ka para sa pagpapalit ng sahod kung hindi ka 
makapagtrabaho dahil sa iyong kalusugan o dahil 
kailangan mong alagaan ang isang miyembro 
ng pamilya na may malubhang kondisyon ng 
kalusugan. Nagbibigay ang Insurance ng Estado 
para sa Kapansanan (State Disability Insurance, 
SDI) ng pagpapalit ng sahod sa maikling 
panahon kapag pansamantala kang nagkaroon 
ng kawalan ng kakayahang magtrabaho. 
Nagbibigay ang Bayad na Pagliban para sa 
Pamilya (Paid Family Leave, PFL) ng pagpapalit ng 
sahod sa maikling panahon para maalagaan mo 
ang miyembro ng pamilya na may malubhang 
sakit, bukod sa iba pang dahilan. Alamin ang 
higit pa o maghain ng claim para sa pagpapalit 
ng sahod sa pamamagitan ng pakikipag-ugnayan 
sa Departamento sa Pag-unlad ng Pagtatrabaho 
(Employment Development Department, EDD) 
online (https://edd.ca.gov/) o sa pamamagitan ng 
telepono sa 800-480-3287 (para sa SDI) o 877-
238-4373 (para sa PFL). 

• Pagliban para sa pamilya at medikal na
kadahilanan: Sa ilalim ng Batas sa Mga 
Karapatan ng Pamilya ng California (California 
Family Rights Act), maaaring may karpaatan 
kang magpahinga sa trabaho para sa malubhang 
kondisyon ng kalusugan mo o ng miyembro ng 
pamilya, o dahil sa panganganak, pag-ampon, o 
paglalagay sa foster care ng isang bata. Alamin 
pa ang tungkol sa pagliban para sa pamilya 
at medikal na kadahilanan sa pamamagitan 
ng pagbisita sa bit.ly/CRD-leave. Maaari kang 
maghain ng reklamo sa CRD kung naniniwala 
kang nilabag ang iyong mga karapatan. 

• Pagliban dahil sa pangungulila: Nagbibigay-
daan ang pagliban dahil sa pangungulila sa mga 
kwalipikadong empleyado na magkaroon ng 
hanggang limang araw ng pahinga sa loob ng 
tatlong buwan ng pagpanaw ng miyembro ng 
pamilya. Hindi kailangang gamitin nang isahan 
ang pagliban. Alamin pa ang tungkol sa mga 
proteksyon sa pagliban dahil sa pangungulila 

sa pamamagitan ng pagbisita sa bit.ly/CRD-
Bereavement. Maaari kang maghain ng reklamo 
sa CRD kung naniniwala kang nilabag ang iyong 
mga karapatan. 

• Pagliban para dumalo sa hukuman para sa ilang
partikular na krimen: Kung isa kang biktima 
ng ilang partikular na krimen o miyembro ng 
pamilya ng biktima ng ilang partikular na krimen, 
may karapatan kang magpahinga sa trabaho 
para dumalo sa mga nauugnay na paglilitis ng 
hukuman sa ilalim ng seksyon 230.2 at 230.5 ng 
Kodigo sa Paggawa (Labor Code). Maaari mong 
alamin ang higit pang impormasyon o maaari 
kang maghain ng reklamo sa Tanggapan ng 
Komisyonado sa Paggawa (Labor Commissioner) 
sa loob ng Departamento ng Mga Ugnayang 
Pang-industriya (Department of Industrial 
Relations) sa pamamagitan ng pagbisita sa bit.ly/
DIR-Retaliation.

PAGHAHAIN NG REKLAMO
Makipag-ugnayan sa Departamento ng Mga 
Karapatang Sibil (Civil Rights Department) kung 
mayroon kang mga tanong tungkol sa iyong mga 
karapatan o para maghain ng reklamo:  
Civil Rights Department
Online sa http://ccrs.calcivilrights.ca.gov/s/. 
Sa pamamagitan ng mail sa 651 Bannon Street, 
Suite 200, Sacramento, CA 95811.
Sa pamamagitan ng pagtawag sa 800-884-1684 
(boses), 800-700-2320 (TTY), o California’s Relay 
Service sa 711.

